
Naradena Proktam Vidya Stotram

નારદેન પ્રોક્તં વિદ્યાસ્તોત્રમ્

ૐ નમસ્તુભ્યં ભગવતે વાસુદેવાય ધીમહિ ।
પ્રદ્યુમ્નાયાનિરુદ્ધાય નમઃ સઙ્કર્ષણાય ચ॥ ૧૮॥
નમો વિજ્ઞાનમાત્રાય પરમાનન્દમૂર્તયે ।
આત્મારામાય શાન્તાય નિવૃત્તદ્વૈતદૃષ્ટયે॥ ૧૯॥
આત્માનન્દાનુભૂત્યૈવ ન્યસ્તશક્ત્યૂર્મયે નમઃ ।
હૃષીકેશાય મહતે નમસ્તે વિશ્વમૂર્તયે॥ ૨૦॥
વચસ્યુપરતેઽપ્રાપ્ય ય એકો મનસા સહ ।
અનામરૂપશ્ચિન્માત્રઃ સોઽવ્યાન્નઃ સદસત્પરઃ॥ ૨૧॥
યસ્મિન્નિદં યતશ્ચેદં તિષ્ઠત્યપ્યેતિ જાયતે ।
મૃણ્મયેષ્વિવ મૃજ્જાતિસ્તસ્મૈ તે બ્રહ્મણે નમઃ॥ ૨૨॥
યન્ન સ્પૃશન્તિ ન વિદુર્મનોબુદ્ધીન્દ્રિયાસવઃ ।
અન્તર્બહિશ્ચ વિતતં વ્યોમવત્તન્નતોઽસ્મ્યહમ્॥ ૨૩॥
દેહેન્દ્રિયપ્રાણમનોધિયોઽમી
યદંશવિદ્ધાઃ પ્રચરન્તિ કર્મસુ ।
નૈવાન્યદા લોહમિવાપ્રતપ્તં
સ્થાનેષુ તદ્દ્રષ્ટ્રપદેશમેતિ॥ ૨૪॥
ૐ નમો ભગવતે મહાપુરુષાય મહાનુભાવાય
મહાવિભૂતિપતયે સકલસાત્વતપરિવૃઢ-
નિકરકરકમલકુડ્મલોપલાલિતચરણા-
રવિન્દયુગલ પરમ પરમેષ્ઠિન્ નમસ્તે॥ ૨૫॥
ઇતિ શ્રીમદ્ભાગવતમહાપુરાણે ષષ્ઠસ્કન્ધે ષોડશાધ્યાયાન્તર્ગતં

નારદેન ચિત્રકેતવે પ્રોક્તં વિદ્યાસ્તોત્રં સમાપ્તમ્ ।

નારદેન પ્રોક્તં વિદ્યાસ્તોત્રમ્

ભાગવતપુરાણ । અધ્યાય ૬/૧૬/૧૮-૨૫॥

